He rauemi aromatawai ā-roto Hauora 2.5A v1 mō te Paerewa Paetae 91794
TĀ TE ĀKONGA WHĀRANGI


Hei mahi whakamahere anake
Paerewa Paetae Hauora 91794: Te tātari i te pānga o ngā uara o te porihanga ki te oranga tangata
Te Kaupapa Ako: Hauora 2.5A v1
Te Ingoa o te Rauemi: He whakaaro ōu?
Whiwhinga: 4 

Tohutohu mā te Ākonga
Te Horopaki

Ko tāu nā mahi, he hanga i tētahi rārangi pātai hei tuku ki tō hapori, kia kitea ai ō rātau whakaaro mō te whakataukī nei: 

‘Moea te tangata ringa raupā.’
Ka haere te uiuinga, ka whakaemia ngā whakautu, ka tātarihia anō hoki ngā kōrero o roto.

Ka aromatawaihia koe i runga anō i tō āhei ki te whakamārama i ngā kōrero ka puta ake i te hapori ki te whakataukī nei, me ngā putanga o ērā kitenga.    

Hei Mahi

1 Whakaritea mai ētahi pātai hei whakauru ki tō rārangi pātai. Kia eke ki te 10 ngā pātai.

2 Whakaarohia te huarahi e tukuna ai tō rārangi pātai ki ngā tāngata o te hapori. Hei tauira: mā te uiui kanohi-ki-te-kanohi, mā te uiui ā-waea, mā te īmēra, mā te ipurangi, mā ngā āhuatanga e rua, e toru rānei (hei tauira: mā te survey monkey).

3 Whakaarohia ngā momo tāngata kia uiuia, tō rātou pakeke, me ngā wāhi e tū ai ngā uiuinga.

4 Whakaarohia te tokomaha o ngā tāngata ka uiuia.

5 Tukuna ngā uiuinga kia haere. Whakaemitia, tātarihia ngā kōrero, ka whakatakoto ai i ngā kitenga.

6 Whakaarohia te whāinga matua o tō rārangi pātai. I tutuki anō? 

Taunakitanga: Hauora 2.5A He whakaaro ōu?

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaahua i:

· ngā uara o te porihanga me te pānga ki te oranga tangata

· ngā take e pāpā mai ana ki ngā uara o te porihanga


	Ka whakamārama i:

· ngā uara o te porihanga me te pānga ki tōna ake oranga

· ngā take e pāpā mai ana ki ngā uara o te porihanga.
	Ka whakatakoto whakaaro mō ētahi huarahi e whakakorehia ai ētahi o ngā pānga kikino o ngā uara o te porihanga, ā, ka tautoko hoki ki ngā kōrero taunaki.


[image: image1][image: image2][image: image3]
This draft resource is copyright © Crown 2009
Page 16 of 3
© Te Karauna 2015

Whārangi 1 o 2

